Gobernuak hitzarmena sinatu du Sanferminetan beiraren bilketa hobetzeko
Kanpainaren bidez, 500 ostalaritza establezimendutara iritsi nahi da 

Ostirala, 2010eko ekainaren 25a
Landa Garapeneko eta Ingurumeneko Departamentuak, Nafarroako Ingurumen Balabiden Zentroaren (CRANA), Ecovidrioren eta Iruñerriko Mankomunitatearen bildez, Sanferminetan ostalaritza establezimenduetan beiraren bilketa hobetzeko kanpaina bultzatu du. Modu horretan, bostehun bat establezimendutara iritsiko da, batez ere alde zaharrean daudenak. Ekimen horrek Ostalaritzako Enpresaburu Txikien Elkartearen eta Nafarroako Ostalaritza Elkartearen lankidetza du. CRANAk bi horiekin lankidetza hitzarmenak sinatu ditu ekimena abian jartzeko.   

Kanpaina aurkezteko prentsaurrekoan, Andrés Eciolaza CRANA Fundazioaren Patronatuko presidentea, Tomás Bellas Menéndez Ecovidriori atxikitako enpresen zuzendaria, Javier Torrens Iruñerriko Mankomunitateko presidentea eta Fermín Fernández Ostalaritza Enpresa Txikiaren Nafarroako Elkarteko ordezkaria eta Ana Beriáin Nafarroako Ostalaritza Elkarteko ordezkaria egon dira. 

Kanpaina Nafarroako Gobernuak Ecovidriorekin duen hitzarmenaren barruan sartzen da. Horren bidez, Nafarroan beirazko ontziak kudeatzeko sistema integratua abian jartzeko konpromisoak arautzen dira. Hitzarmen hori dela bide informazio-jarduerak eta ingurumen-sentsibilizaziorako jarduerak ere garatzen dira, CRANAren eskutik. 

Mezua botilan
Zehatz esanda, kanpainaren lema “Mezua botilan” da. Mezu horrek “eskerrak ematen ditu beira biziklatzen laguntzeagatik”, eta batez ere Iruñeko alde zaharreko 500 ostalaritza establezimendutara eta Iruñeko beste establezimendu batzuetara zuzenduta dago (tabernak, peñak eta sozietate gastronomikoak), Iruñeko Mankomunitateak duela urte batzuetatik abian duen atez ateko bilketa zerbitzuaren barruan daudenak. 

Kanpainaren bidez helburu nagusi hauek lortu nahi dira: Sanferminetan gaikako bilketaren eraginkortasuna hobetzea oro har, eta beirari dagokionez zehazki, eta ostalaritza establezimenduek beira birziklatzeko egiten duten ahalegina eta ingurumenarekin duten konpromisoa aitortzea. 

Kanpaina hilabete honetan hasita dago. Bisitak eta bidalketak egiten ari dira ostalaritza establezimenduetara informazioa emateko eta erabiliko diren komunikazio euskarri desberdinak eskaintzeko: kartelak, beira birziklatzeko zer egin behar den eta zer ez dioten pegatinak, eta boligrafoak eramatekoak. 

Establezimenduek beira birziklatzearen arloan duten konpromisoa agertzeko lehiaketan parte har dezakete. Kanpaina hori Iruñerriko Mankomunitatea duela zenbait urte hasi zen egiten. Sariak Sanferminak amaitu eta gero banatuko dira. Horretarako, establezimenduei pegatina bat emango zaie, eta “label” baten antzera, beiraren gaikako bilketan laguntzen duten establezimenduak identifikatuko dira, lema honekin: “Aquí se colabora con el reciclaje del vidrio - Hemen beira birziklatzen laguntzen dugu”. Ostalaritzako Enpresa Txikiaren Nafarroako Elkarteak eat Nafarroako Ostalaritza Elkarteak ere sariak banatuko dituzte, hots bi asteburu landa-etxe batean eta Reyno de Nafarra landa-hotel batean. 

Bigarren autonomia-erkidegoa beira birziklatzen
2009an Nafarroan 15.994 tona beira birziklatu ziren (horrela 48 milioi botila egin daitezke berriro), aurreko urtean baino ehuneko 5,7 gehiago. Modu horretan, Foru Komunitatea Espainiaren barruan beira birziklatzearen inguruan sentsibilizazio handiena duen bigarren eskualdea da, biztanle bakoitzeko 25,4 kilo birziklatuz. 2008an 24,4 kilo izan ziren.

Sanferminei eta ostalaritza sektorearei dagokienez, iaz Iruñerriko Mankomunitateak, atez ateko bilketa zerbitzuaren bidez, 122.480 beira kilogramo bildu zituen.
